
 { އޙަމްަދު ސަލމީްދާއރިާގެ މެންބރަު  ށިއޭދަފު؛ އްރރިު ގަމުނައިބު }ރިޔާސަތުގއަި އިންނެވީ ކމޮިޓީގެ 

 

  ރިޔާސަތުން ވާހަކަދެއްކެވުން:

  ގެ އިދާރާގެ ލުސިޓީ ކއަުންސިއައްޑޫ    -1ވަނަ ބއަްދަލވުުން. އެޖެންޑާ ނަންބަރު    9މާލއިްޔަތު ކޮމިޓީގެ  `.  

ކުރުން. ދިރާސާ  ނަ އަހަރުގެ މާލީ އޮޑިޓް ރިޕޯޓުވަ  2024ންސް އޮޑިޓް އަދި  ޔަވަނަ އަހަރުގެ ކޮމްޕްލަ  2023،  2022

 ކުރިއަށްގެންދަވާ. ހުރިހާ ބޭފުޅުންގެ އަތްޕުޅުމަތީގައި އޮންނާނެ.  އަޅުގަނޑު ފުރުޞަތު ހުޅުވައިލަން. ރިޕޯޓު

 

  ވާހަކަދެއްކެވުން:  އިދާރީ މޒޭުން

ރިޕޯޓްސް  ... އޮޑިޓް  އިދާރާގެ  ކައުންސިލުގެ  ސިޓީ  އައްޑޫ  އަޅުގަނޑުމެންނަށް  ބަލައިލާއިރުގައި  ތަކަށް 

ލިބިފއަި ރިޕޯޓުގައި    2024އިން    2012އެބަހުރި    އަޅުގަނޑުމެންނަށް  މި  އަޅުގަނޑުމެންނަށް  ދެން  ހަމަޔަށް.  އާ 

ހުރި ކަންތައްތަކަކީ    2024،  2023،  2022 ފާހަގަކުރވެިފައި  ވަނަ އަހަރުގެ ރިޕޯޓުގައި    2021އަދި    2020ގައި 

ވެސް ފާހަގަކުރވެިފައި ހުރި އެއްބައި ކަންތައްތައް ހިމެނޭކަން ފާހަގަކުރެވޭ. ދެން އެހެންވީމާ، އަޅުގަނޑުމެން މީގައި  

އަށް ހުރި ރިޕޯޓުގައި ހުރި ކަންތައްތައް ހުރިހާ މެންބަރުންނަށް ކޮމްޕއަިލްކޮށްލާފައި ދެން އަންނަ    2024އިން    2022

ވަނަ އަހަރުގެ ރިޕޯޓުގައި   2024،  2023،  2022މީޓިންގއަކަށް އަރުވާނަން. ދެން އޭގެ އިތުރުން އަޅުގަނޑު މިހާރު  

ބަލައިލާއިރުގައި    ފާހަގަކުރވެިފައި ކަންތައްތަކަށް  މއަިގަނޑު  ކައުންސިލު   2024އަދި    2023ހުރި  އަހަރު  ވަނަ 

ޖުމުލަ   ދަތުރުތަކަށް  ތަޖުރިބާ  ކޮށްފައިވާ  ޚަރަދަކީ    1.2އިދާރއާިން  މި  އިރު،  ޚަރަދުކޮށްފއަިވާ  ރުފިޔާ  މިލއިަން 

ކޮށް އެފިޝަންސީ އިތުރުކުރުމަށް މިނިސްޓްރީ އޮފް ފިނޭންސް އެންޑް ޕްލޭނިންގ ދއަުލަތުގެ ޚަރަދުތަކަށް ކޮންޓްރޯލު

ބެހޭ ވުޒާރާއިން އަންގާފައިވާ އެންގވެުމާ އެއްގޮތަށް    ސއަްކަތްތަކާއާންމު މަ،  އަދި ސިޓީތަކާއި އިދާރާތައް ހިންގުމއާި

ފހާަގަކުރައްވާފައިވޭ.  ޖެނެރަލް  އޮޑިޓަރ  ކަމަށް  ނުބެލެވޭ  ކަމަށް  ޚަރަދުތަކެއް  އޮޑިޓަރ   ކޮށްފއަިވާ  އެގޮތުން  ދެން 

ތަމްސީލުކުރާ   ކއަުންސިލު  ފހާަގަކުރައްވާފައިވޭ  އިދާރާގެ  ،  މެންބަރުންނއާި  8ޖެނެރަލް  މުވައޒްަފުން    2ކއަުންސިލު 

  1ހާސް    15ލައްކަ    5ވަނަ އަހަރު މެލޭޝއިއާާއި ސިންގަޕޫރަށް ކޮށްފއަިވާ ތަޖުރިބާ ދަތުރަށް    2023ހިމެނޭހެން  

ޕްރޮބްލަމް ސޯލވްިންގ ސްކިލްސް    1ސަތޭކަ   އެންޑް  ތިންކިންގ  ކްރިއޭޓިވް  އަދި  ކަމަށް.  ޚަރަދުކޮށްފއަިވާ  ރުފިޔާ 

ކަމަށް ،  ޓްރއެިނިންގ  ނޫން  ޒިޔާރަތެއް  އޮތް  ގުޅުން  ސީދާ  މަގުސަދާ  ދަތުރުގެ  ވެސް  ޒިޔާރަތަކީ  މި 

ގުޅު ހަމަ އއެއާެއްކޮށް ދެން އެ ބޭފުޅުން  ފާހަގަކުރައްވާފައިވޭ. އެ ޓްރެއިނިންގ ޕުރޮގުރާމާ  މެއް ނެތް ކަމަށް. ދެން 

އައްޑޫ އަންހެނުން ކއަުންސިލު މެންބަރުންގެ    ،މެންބަރުން  9ތަރައްޤއީަށް މަސައްކަތްކުރާ ކޮމިޓީގެ    ފާހަގަކޮށްފައިވޭ 

ވަނަ އަހަރު މެލޭޝިއާ އަދި ސިންގަޕޫރަށް ހަމަ ތަޖުރިބާ ދަތުރެއް   2024އިތުރުން ސެކްރެޓަރީ ޖެނެރަލް ހިމެނޭހެން  

އެކަމަށް   ކުރިން  އިރު،  ބައިވެރިވެވަޑައިގެންނެވި    2023ކޮށްފއަިވާ  ދަތުރުގައި  ކުރއެްވި  ހަމަ  ކުރިން  އަހަރު  ވަނަ 

އެއްގޮތަކަށް   މަގުސަދާ  ދެން  ކަމަށް.  ބައިވެރިވެވަޑައިގަންނވަާފައިވާ  ވެސް  ދަތުރުގައި  މި  ވަޑައިގެން  ހަމަ  ބޭފުޅުން 

ކއަުންސިލުން މަޢުލޫމާތު ދއެވްާފައިވަނީ ؛ ރުތައް ކޮށްފއަވިަނީކީ. ދެން އޮޑިޓް އޮފީހުން ލަފާދިންނޫން ކަމަށް އެ ދަތު

ރާއްޖއެިން ބޭރުން ކުރާ ތަޖުރިބާ  ،އޮޑިޓް އޮފީހުން ލަފާދއެވްާފައިވާ ގޮތަށް ރާއްޖއެިން ބޭރުން ހޯދާ ޓްރއެިނިންގތަކާއި

ކުރާނެ ޢަމަލުތައް  އިދާރއާިން  މި  ކުރުމުގައި  ބަޖެޓު  ދަތުރުތައް  އަދި  ދެން  ވޯރކް    ކަމަށް.  އެނއުަލް  ހިމަނއަިގެން، 

ޕްލޭނުގައި  ޕްލޭން ވޯރކް  އެނއުަލް  ހިމަނއަި،  ބަޖެޓުގައި  ދަތުރު  ދަތުރުކޮށްފއަވިަނީ  މި  މިހާރު  ހިމަނއަިގެން  ގައި 

ގަކުރައވްާފައިވޭ. ދެން އޭގެ އިތުރުން  ނުކުރާނެކަމަށް ވެސް ފާހަ  ހިމަނއަިގެން ކަމަށް ވެސް، ނޫނީ ކއަުންސިލު ޚަރަދު

މއަްސަލައާ މާރުކޭޓުގެ  މަސް  ގއާިމުކުރާ  އަވަށުގައި  ތެރޭގައި    މަރަދޫ  ކަންތައްތަކުގެ  ފާހަގަކުރައްވާފައިވާ  ގުޅިގެން 

އަމިއްލަ   އިދާރާގައި  ކައުންސިލު  ޓަކައި  ތަރައްޤީކުރުމަށް  މާރުކޭޓެއް  މަސް  އަވަށުގައި  މަރަދޫގެ  ސިޓީ  އައްޑޫ 

ދެމެދު   ވިޔަފާރިތަކާ    63ސަތޭކަ    8ހާސް    50ލައްކަ    2މިލއިަން    3ގައި  2021ޑިސެންބަރު    16ފަރުދުންގެ 

ކަމަށް. ނަމވަެސް،    ގޮތަށް އއެްބަސްވުމެއް ސޮއިކޮށްފއަވިާ  ދުވަހުގެ ތެރޭގައި މި މަސއަްކަތް ނިންމޭ  155ރުފިޔއާަށް  

މަސއަްކަތް  އެ   ފަރާތަށް  އެހެން  ނޫން  ފަރާތްތައް  ލިބިފއަިވާ  މާކްސް  މަތިން  އެންމެ  އިވެލުއޭޝަނުގައި  ބިޑު 

ކަމަށާއި މަސައްކަތް،  އެވޯޑުކޮށްފައިވާ  އެ  ފަންނީގޮތުން  ފަރާތަކީ  ހވަާލުކޮށްފއަިވާ  ތަރައްޤީކުރުމަށް  މާރުކޭޓް    މަސް 

އެ އެއާއެކު    ކުރވެޭނެ ފަރާތެއް ކަށަވަރުކޮށްފައި ނުވާކަމަށް ވެސް އޮޑިޓަރ ޖެނެރަލް ފާހަގަކުރައްވާފައިވޭ. ދެން ހަމަ

ކޮންޓްރެކްޓަރުގެ ފަރާތުން ފޯޖުކޮށްފއަިވާ ލިޔުންތަކެއް ހުށަހަޅއަިގެން އެ އެއްބަސވްުމުގެ  ،  ކަމަށް  ތަކެތި ލިބެން ނެތް

ގައި އޮޑިޓް، ކައުންސިލުން މއުްދަތު އިތުރުކޮށްފައިވާކަމަށް ވެސް އޮޑިޓަރ ޖެނެރަލް ފާހަގަކޮށްފައިވޭ. މި މއަްސަލައި 

ގުޅުންހުރި ފަރާތްތައް ހާޒިރުކުރެވި،   މަޢުލޫމާތު ދއެވްާފއަވިަނީ މަރަދޫ މަސް މާރުކޭޓް މަސައްކަތް ނިންމުމަށް ކަމާ 

އަދި  އިޞްލާޙުކޮށް  ލަފާދެއްވާފައިވާ  އިޞްލާޙުކުރަން  ރިޕޯޓުގައި  އޮޑިޓް  އަދި  ކަމަށާއި  މަޝްވަރާކުރެވިފައިވާ 

އަޅަމުން ފޔިަވަޅު  ދަނީ  މި  ކަންކަން  އަންގާފައިވާ  މަސއަްކަތް   ފިޔވަަޅުއަޅަން  މާރުކޭޓް  މަސް  މަރަދޫ  ކަމަށް. 

ގަވާއިދުގެ   މާލިއްޔަތު  ގަވއާިދު    އާ  2017އެވޯޑުކުރެވިފައިވަނީ  މާލއިްޔަތު  އަދި  ފާހަގަކުރަން.    2010ހވަާލާދީކަން 

އެޅޭނެ ވާހަކަ ވެސް ދަންނވަާފައިވޭ. ދެން އޭގެ އިތުރުން ގޭދޮށު    ދަށުން މި މައްސަލަ ބަލައި ފިޔަވަޅު   ވަނަ އަހަރުގެ

ގޮތެއްގައި  ގޮތުގައި މައިގަނޑު   އްހަގަކުރވެުނު ކަންތައްތަފާމަސް ޕްލާންޓުތަކުގެ މަސއަްކަތްތއަް ކުރއިަށް ގެންދއިުމުގައި  

ފައވިަނީ ކައުންސިލު އިދާރއާިން އައްޑޫ ސިޓީ ހިތަދޫ، މަރަދޫ އަދި ހުޅުމީދޫ އަވަށުގައި  ކޮށްއޮޑިޓަރ ޖެނެރަލް ފާހަގަ

ގއާިމުކުރުމަށް    ށުގޭދޮ ޕްލާންޓު  ވީ  ނަވަ  2010މަސް  ޕްލާންޓުތަކުގެ    ބައއެް  ނަމަވެސް،ހވަާލުކޮށްފައި  މަސް 

  2ކަމަށް. ދެން އޭގެ އިތުރުން    ތާރީޚާ ހިސާބަށް ނިމި، ޚިދުމަތްދިނުން ފެށފިއަިނވުާ  ކުރވެުނު އް އޮޑިޓު މަސއަްކަތްތަ

ކަމަށް ވެސް އޮޑިޓަރ  މިލއިަން ރުފިޔާ އަނބުރާ ހޯދާފއަިނވުާ  1.8ގޮތުގައި ދީފައިވާ    ކޮންޓްރެކްޓަރުންނަށް އެޑވްާންސް

އެޑވްާންސް ދެން  މީގައި  ފާހަގަކުރއަވްާފައިވޭ.  މައްސލަަ    ޖެނެރަލް  ހޯދުމުގެ  އަނބުރާ  ފއަިސާ  ދީފއަިވާ  ގޮތުގައި 

ހުށަހަޅާފައި  ވަނީ  މަސައްކަތްތައް    ޝަރީޢަތުން  ޕްލާންޓުތަކުގައި  މަސް  މަޢުލޫމާތުދއެވްާފައިވޭ.  ކައުންސިލުން  ކަމަށް 

ގޮތަ ނިންމޭނެ  އަވަހަކަށް  ކަށްއވަަހަށް  ވެސް  ވީހާ  ބޭނުން  ތަންތަން  އެ  ފެށްޓޭނެ  ބަލއަި،  އިންތޒިާމުތައް   ކުރަން 

  ނަ މއަްސަލައެއް ވަ  4ވެސް ކއަުންސިލުން މަޢުލޫމާތުދއެވްާފއަިވޭ. ދެން    ންހަމަޖެއްސުމުގެ މަސައްކަތްކުރައވްަމުންދާކަ

ހިތަދޫ އވަަށު އޮފީހުން ހޯދާފއަިވާ ޕިކަޕުގައި ގިނަ   ގޮތުގައި އޮޑިޓަރ ޖެނެރަލް ފހާަގަކުރައްވާފައިވަނީ އައްޑޫ ސިޓީ

ޙއަްލުކޮށްފއަިނުވި   މައްސަލަތައް  ބައެއް  ހަވާލވުެފައިވުމއާި،  އިދާރއާިން  ޕިކަޕާ  ނަމވަެސް  ހުރި  މއަްސަލަތަކެއް 

ޕިކަޕު ޖެނެރަލް   ނަމވަެސް  އޮޑިޓަރ  މއަްސަލައިގައި  މި  ދައްކާފައިވާކަން.  ފއަިސާ  ފަރާތަށް  ސަޕްލއަިކޮށްދިން 

ހޯދުމަށް ކއަުންސިލު ފާހަގަކުރައްވާފައިވޭ ހިތަދޫ އވަަށު އޮފީސް މުނިސިޕަލް ޚިދުމަތްތައް ދިނުމަށް ބޭނުންވާ ޕކިަޕެއް  

ފަރާތުން   ކާމިޔާބުކުރި  ބިޑު  ގުޅިގެން  އިޢުލާނާ  ކޮށްފައިވާ  ފުރަތަމަ  ރުފިޔާއަށް    95ލައްކަ    3އިދާރއާިން  ހާސް 

ޕިކަޕުގެ ސަޕްލައިކޮށްދީފއަިވާ  ފަރާތުން  އެ  ވީނަމވަެސް،  ހުށަހަޅާފައި  ސަޕްލައިކޮށްދިނުމަށް  ގިނަ   ޕިކަޕެއް 

ކަމަށް. އެހެންނަމަވެސް، އަދި ޕިކަޕު ހޯދުމަށް   ބާތިލުކޮށްފއަވިާމއަްސަލަތަކެއް ހުރިކަމަށް ފާހަގަކޮށް އެ އއެްބަސްވުން  

ހާސް ރުފިޔާއަށް ޕިކަޕު ސަޕްލައިކޮށްދިނުމަށް ހުށަހަޅާފއަިވާ ފަރާތުން    45ލައްކަ    3ފަހު  ކުރުމަށްނަ އިޢުލާނއެްވަ  2

ބި  އިދާރއާިން  ފޮޓޯތަކާއި  ކއަުންސިލު  ވެހިކަލް  ޕްރޮޕޯސަލްގައިވާ  ފަރާތުން  އެ  އެހެންނަމަވެސް،  އެވޯޑުކޮށްފައިވޭ.  ޑު 

ކރުި   ފުރަތަމަ  ޕިކަޕަކީ  މި  ބެލމުުން  ނަންބަރު  ޗެސިސް  އަދި  ސްޕެސިފިކޭޝަން  ފޮޓޯތަކާއި  ސަޕްލައިކޮށްފައިވާ، 

ޕިކަޕުކަން  ފޮނވުައިލވެުނު  އަނބުރާ  ސަބަބުން  ހުރުމުގެ  މައްސަލަތައް  ގިނަ  ހުށަހަޅާފއަިވާ  ގުޅިގެން  އިޢުލާނުގައި 

ކަމަށް މި ނަގާފައި މި ވަނީ. އެހެންކަމުން، ޕިކަޕުގެ އިންސްޕެކްޝަން   އެނގެން އޮތްކަން. ހަމަ ކުރިން އޮތް ޕިކަޕު 

ޕިކަޕާ ނުލައި  ފާހަގަ  ހެދުމަކާ  ވެސް  ކުރިން  ހުރިކަމަށް  މައްސަލަތަކެއް  ގިނަ  އަދި  ކުރވެިހަވާލުވެފައިވުމުން  ފައިވާ 

މަސައްކަތަ ޕިކަޕެއް  ނުއެކަށީގެން  ށްމުނިސިޕަލް  ބަލއަިގެންފައިވާއެ  ވާ  މި   އިދާރާއިން  ފާހަގަކުރައްވާފައިވޭ.  ކަމަށް 

މއަްސަލއަިގައި ކއަުންސިލު އިދާރާއިން މަޢުލޫމާތުދއެވްާފައިވަނީ ޕިކަޕު މއަްސަލއަިގައި އޮޑިޓު    ޕިކަޕު  ،މއަްސަލައިގައި 

ލަފާދެ އިޞްލާޙުވިއޮފީހުން  ކަންކަން  މަސައްކަތް  ފއަިވާ  ދަންނވަައި  ކުރުމަށް  ވާހަކަ  ފައިވާ  ވިލަފާދެއަދި  ކުރިއަށްދާ 

ކުރިއަށްގެންދަ މަސައްކަތް  އިދާރާއިން  މި  އަވަށު  ވާގޮތަށް  ފޭދޫ  އިތުރުން  މީގެ  ފާގަހަކުރައްވާފައިވޭ.  ވެސް  ނެކަން 

ސްނޯކަލް ބޭނުންވާ  މަސއަްކަތް  ބީލަމުގއަި  ލިފްޓު  މުނިސިޕަލް  ހުށަހެޅި  ދވުަސްވެފައިވާ    ވުރެވެހިކަލަށް  ގަތުމުގައި 

  ވެސް   ކަމަށް  ރަޖިސްޓަރީ ބަދަލުކޮށްފައި ނވުަނީސް ކޮންޓްރެކްޓަރަށް ފައިސާ ދއަްކާފައިވާ  ،ވެހިކަލެއް ހޯދާފައިވުމާއި 

އޮޑިޓަރ ޖެނެރަލް ފހާަގަކުރައްވާފައިވަނީ ފޭދޫ އަވަށު މުނިސިޕަލް މަސއަްކަތް   ފާހަގަކުރައްވާފައިވޭ. ދެން އެ ބޭފުޅުން

ލިފްޓު   ހުށަހަޅާފއަވިަނީ    ކުރވެުނުހދޯުމަށް  ބޭނުންވާ ސްނޯކަލް  ފަރތާުން  ކާމިޔާބުކުރި  ބީލަން  ގުޅިގެން   5އިޢުލާނާ 

ކަމަށްވަ  2017ރުފިޔއާަށް    720ހާސް    49ލައްކަ   ސަޕްލައިކުރުމަށް  ވެހިކަލެއް  އުފއަްދާފއަިވާ    ، ނަމވަެސް  ނަ 

ފުރަތަމަ   ވެހިކަލަކީ  ސަޕްލައިކޮށްދީފައިވާ  އިދާރއާަށް  ކައުންސިލު  އަހަރުގައި  ވަ  2012ކޮންޓްރެކްޓަރު  ނަ 

އޮތްކަމަށާއި  އެނގެން  ރަޖިސްޓަރީން  ވެހިކަލް  ވެހިކަލެއްކަން  ސަޕްލައިކޮށްދީފައިވާ    ،ރަޖިސްޓަރީކޮށްފއަިވާ  އަދި 

ބީލަމުގއަި ފަރާތުން  އެ  ވެހިކަލްގެ  ވެހިކަލާއި  ދެން   ފޮޓޯތަކާ  ހިމަނާފައިވާ  ފާހަގަކުރައްވާފައިވޭ.  ދިމާނވުާކަން ވެސް 

ވެހިކަލަކީ   އިދާރއާަށް ސަޕްލައިކޮށްދީފައިވާ  ކައުންސިލު  އިތުރުން  އެތެރެކޮށް،  ވަ  2019މީގެ  ރއާްޖއެަށް  އަހަރު  ނަ 

ނަމުގައި   ފަރާތެއްގެ  ވެސް ވަ  2021އަމއިްލަ  ފާހަގަ  ވެހިކަލއެްކަން  ރަޖިސްޓަރީކޮށްފައިވާ  ފެށިގެން  އަހަރުން  ނަ 

ޖުލައި    18ނަމވަެސް، ވެހިކަލް ރަޖިސްޓަރީ ކައުންސިލު އިދާރާގެ ނަމަށް ބަދަލުކުރުމުގެ ކުރިން  އެހެންކުރައްވާފައިވޭ.  

މއަްސަލައިގެ ،  ވެސް ފާހަގަކުރއަވްާފައިވޭ. މި މއަްސަލއަިގައި  މަށްކަ  ގައި ކޮންޓްރެކްޓަރަށް ފައިސާ ދއަްކާފައވ2023ާި

  ، އޮޑިޓު އޮފީހުން ލަފާދީފއަިވާ ކަންކަން ހަމަ ފުރިހަމަނުވެ ލަފާދިން ކަންކަން އިތުރަށް ފުރިހަމަކުރާނެ ވާހަކަ ވެސް

މަޢުލޫމާތުދއެވްާފއަވިަނީ.   އިދާރާއިން  ކއަުންސިލު  ހަމަ  ކަމަށް  އިތުރުން  އޭގެ  މއަްސަލއައެްވަ   6ދެން  ގޮތުގައި    ނަ 

ޚަރަދުކޮށްގެން ކަދުރު  1.87ކއަުންސިލު އިދާރއާިން   ހޯދުމުގެ ކުރިން ކަދުރު  މިލއިަން ރުފިޔާ   ރުއްތއަް  ރއުްތަކެއް 

ހަރުދަނާ ޕލްޭނެއް އެކުލަވައިލާފއަިނުވާ މއަްސަލައެއް ވެސް އޮޑިޓު ރިޕޯޓުގައި ފާހަގަކުރައްވާފައިވޭ. ދެން   ބޭނުންކުރާނެ

ގެ ތެރއެިން ގިނަ ރުއްތައް އިންދާފއަވިަނީ ލިންކު  މީރުއް ދީފއަިވާ އިރު    ކަދުރު  100މަރަދޫ އަވަށަށް    އައްޑޫ ސިޓީ

ކަނޑައިގެން  ރޯޑުގެ ތާރުގަނޑު  ތާރުގަނޑު    ދުވާރުގެ  އަދި  ފާހަގަކޮށްފއަިވޭ.  ޖެނެރަލް  އޮޑިޓަރ  ވެސް  ކަމަށް 

އަދި    އި،ކަމާ  ވަރަށް ހަލާކވުެފައިވާކަނޑައިގެން ރުއްތައް ޖެހުމުގެ ސަބަބުން ދުވާރުގެ އެކި ހިސާބުތައް ބޭނުންނުކުރެވޭ 

ރުއްތައް އިންދުމަށް ވަޅުގަނޑުތައް    ،ވެފައިއެ ސަރަހއަްދަކީ އާންމު ގޮތެއްގައި އުދައިގެ އަސަރުކުރާ ސަރަހއަްދަކަށް

ފާހަގަކުރައވްާފައވިޭ.  ވެސް  ކޮނެފއަވިުމުގެ ސަބަބުން ބއަެއް ސަރަހއަްދުތަކުން ފަސްގަނޑު ދަމއަިގެންގޮސްފައިވާކަން  

ކަދުރު ފާހަގަކުރައްވާފައިވަނީ  ދެން  އިދާރއާިން  ކއަުންސިލު  މއަްސަލއަިގައި  އިންދީ   ކަދުރު  ، ރުއްތަކުގެ  ރުއްތައް 

މި  ކަމަށް.    ދަށުންރޮގުރާމުގެ  ޕުރޭވިގެން މަލަމަތި ޒީނަތްތެރިކުރުމުގެ    އިކއަުންސިލުގައި މަޝްވަރާކުރެވިގެން ދުރާލަ

ސިޓީގެ  އައްޑޫ  ޕްލޭންގައި    މަސއަްކަތަކީ  އެކްޓިވިޓީ  ކައުންސިލުގެ  ގޮތުން  ފެހިކުރުމުގެ  ޒީނަތްކޮށް  މަލަމަތި 

ކަމަށް. އަދި ސިޓީގެ މޫނުމަތި   ޕްލޭންގައި ހިމަނާފައި ޚަރަދުކުރވެިފައިވާ މަސައްކަތއެް  ކުރވެިފައި، ހިމަނާފއަިވާ ޚަރަދު

  ވެސް ބޮޑަށް ރައްޔިތުންގެ މަޝވްަރާ ހޯދައިގެން ކުރިއަށްގެންދަން ނިންމާފއަިވާ ވީހާ   ތައްރީތިކުރުމަށް ހިންގޭ ކަންތއަް

އެއްބަސްވު މެއް  ކަމަށް ވެސް ފާހަގަކުރައްވާފައިވޭ. ދެން ހަމަ އއެާއެކު އޮޑިޓަރ ޖެނެރަލް އަދި ފހާަގަކުރއަވްާފައިވޭ 

ތަންތަނުނެތި   ބައެއް  ދަށުގައިވާ  ބެލެހެއްޓުމުގެ  އިދާރާ   ޚިދުމަތްދީފއަވިާ  ށްބެލެހެއްޓުމަ  ސެކިއުރިޓީ  ގއަިކއަުންސިލު 

ދަށުގައިވާ    ހެއްޓުމުގެކަމަށް ވެސް. ދެން މި މައްސަލއަިގައި އޮޑިޓަރ ޖެނެރަލް ފާހަގަކުރައްވާފައިވަނީ އިދާރާގެ ބެލެ

ވެފައިވާ   މއުްދަތު،  މައްޗަށް  އެއްބަސްވުންތަކުގެ  ވެފައިވާ  ބެލެހެއްޓވެުމަށް  ސެކިއުރިޓީ  ތަންތަނުގައި  ބއަެއް 

ޚިދުމަތް އެ  ކުރިން  ހަމވަުމުގެ  މއުްދަތު  އިޢުލާނުކޮށްފައިނުވާ    އއެްބަސްވުންތަކުގެ  އަލުން  ހޯދުމަށް  ފަރާތެއް  ދޭނެ 

ރުފިޔާ    942ހާސް    82ލައްކަ    7އެ އެއްބަސވްުންތަކުގެ މއުްދަތު ހަމަވެފައި ވަނިކޮށް ޚިދުމަތް ހޯދުމަށް    ،ކަމަށއާި

ވިދާޅވުެފައިވަނީ ސެކއިުރިޓީ    ޚަރަދުކޮށްފއަވިާ އިދާރއާިން  ކއަުންސިލު  މި މއަްސަލއަިގައި  ދެން  އެހެނވްީމާ،  ކަމަށް. 

ކުރިން ގެންދަނީ އިޢުލާނުކޮށް އިވެލުއޭޝަން   ،ބަލަހައްޓަން ބަޔަކު ހޯދަން އަބަދވުެސް ކައުންސިލުން ކުރިއަށްގެންދާ

މަތީ އެގޮތުގެ  ގެންދާނީ  އެކަން  ވެސް  ދެން  ވާތީ  ކަމަށް  ތެރއެިން  ދަންނވަާކަމަށް. މަރުޙަލާގެ  ކަމަށް  ން 

  ރަނގަޅުކުރަމުން މި އިދާރާއިން ދަނީ  އޮޑިޓު އޮފީހުން ލަދާދވެިފައިވާ ކަންތައްތައް  ،އޮޑިޓަރ  ކުރުމަށް ޓަކައިއިޞްލާޙު

ލަފާ އަރވުާފައިވޭ. އަދި    ތައްޔާރުކޮށް  މި މައްސަލަ ބަލައި ރިޕޯޓުޔުނިޓުން    ކަމަށް. ކުރުމަށް ކޮމްޕްލަޔަންސް އޮޑިޓު 

ލަފާކުރވެު ފާހަގަކޮށްލާ  ނުޙއަްލުކުރުމަށް  ޙއަްލުކުރެވިފައިވާކަން  މައްސަލަ  މި  ގޮތުން  އިދާރާގެ  ކަމަށް.    ފަދއަިން 

 ؟ ބަންގއިަށް މޑަުކޮށްލަންތޯ

 

  ރިޔާސަތުން ވާހަކަދެއްކެވުން:

 ކުރިއަށްގެންދޭ. ބަންގި ގޮވީމާ ޖެހޭނީ މިސްކިތަށޭ ދާން. ހއުޓްައިލާކަށް ނޫން. 

 

  ވާހަކަދެއްކެވުން:  އިދާރީ މޒޭުން

މައްސަލައެއްވަ  8 ފާހަގަކޮށް  ނަ  މަސައްކަތްކުރައވްާފައިގޮތުގައި  ބަހާލައިގެން  ބއަިބަޔަށް  އިޢުލާނުނުކޮށް    ، ފައިވަނީ 

މއަްސަލައި  މި  ދެން  މއަްސަލައެއް.  ހޯދާފއަިވާ  ތަކެތި  ކުރުވާފައިވުމާއި  އިދާރއާިން  ގައި  މަސއަްކަތްތައް  ކއަުންސިލު 

  3މުޢާމަލާތެއް ކޮށްފައިވާކަމަށް އޮޑިޓަރ ޖެނެރަލް،    3ނަ އަހަރު  ވަ  2022އިޢުލާނުނުކޮށް ބއަިބަޔަށް ބަހާލއަިގެން  

  20ލައްކަ   3އެއީ  ، މުޢާމަލާތއެް 9ނަ އަހަރު ވަ 2023  ،ރުފިޔާ ޚަރަދުކޮށްފއަިވާކަމަށއާި 60388އެއީ   ،މުޢާމަލާތއެް

  ރުފިޔާ   758ހާސް    30ލައްކަ    1އެއީ  ،  މުޢާމަލާތއެް  4ނަ އަހަރު  ވަ  2024އަދި    ، ކަމަށއާި  ރުފިޔާ  884ހާސް  

ފާހަގަކޮށްފައިވޭ. ދެން މި މއަްސަލއަިގައި    ންރުފިޔާ ޚަރަދުކޮށްފއަިވާކަ  733ހާސް    12ލައްކަ    5ޖުމުލަ    ،ކަމަށއާި

ކަންކަން   ތެރއެިން  އުސޫލުގެ  ހަމަޖެހިފއަިވާ  ގަވާއިދުގައި  މާލއިްޔަތު  ވިދާޅވުަނީ  ކއަުންސިލުން  ޖެނެރަލް،  އޮޑިޓަރ 

މަސައްކަތްކުރާރަނގަޅުކުރުމަށް   ވަނީ  އިދާރއާިން  މި  އަބަދވުެސް  އޮފީހުން  .ކަމަށް  ގެންދަން   ލަފާދީފއަވިާ  އޮޑިޓު 

ގޮތުގައި އޮޑިޓަރ   ނަ މއަްސަލއައެްވަ  9ކަމަށް. ހަމަ އއެާއެކު    ފިޔވަަޅއުަޅާފައވިާރަނގަޅުކުރަން  ކަންތައްތައް މިހާރު  

ފާހަގަކޮށްފއަވިަނީ   އަގު  ސޮޕިންގ  ޖެނެރަލް  ތެރެއިން  މާހައުލއެްގެ  ވާދަވެރި  ކުރުވުމުގައި  މަސައްކަތްތައް  އުސޫލުން 

މަރަދޫ   ވަނަ އަހަރު އައްޑޫ ސިޓީ  2022ބަލާފައިނުވާ މއަްސަލައެއް. ދެން އޮޑިޓަރ ޖެނެރަލް ފާހަގަކުރއަވްާފައިވޭ  

ސަރަހއަްދުތަކަށް އެކިއެކި  ބައެއްގެ    ,އަވަށުގެ  ގުޅިފައިވާ  ހޯދުމުގައި  ކޯޓޭޝަން  ކުރުމަށް  ސަރަހައްދުތައް  އެކިއެކި 

ލައްކަ    1މުޢާމަލާތުތައް    2  ކަމަށް. އެ  މުޢާމަލާތެއް ކޮށްފައިވާ  6ނަ އަހަރު  ވަ  2022އަތުން ކޯޓޭޝަން ހޯދައިގެން  

  2ރުފިޔާއާ އެކު ޖުމުލަ    700ހާސް    3ލައްކަ    1މުޢާމަލާތކަަށް    3ނަ އަހަރު  ވަ  2023އި އަދި  އާ   920ހާސް    86

ދެން އުސޫލުން އިނގޭތޯ.  ސޮޕިންގ  ފައިވޭ. އެއީ  ރއަވްާފާހަގަކު   ންރުފިޔާ ޚަރަދުކޮށްފއަިވާކަ  600ހާސް    92ލައްކަ  

ދެން   އުސޫލުން،  ވާދަވެރި  ޝޮޕިންގ  މަސައްކަތްކުރުމުގައި  އުސޫލުން  ޝޮޕިންގ  ވިދާޅުވަނީ  ކއަުންސިލުން 

ލަފާދެހަމާ އޮޑިޓު އޮފީހުން  ގޮތުން މަސައްކަތްކުރަމުންދަނީ  ކުރުމުގެ  ބެލުމުގެ ކަންކަން  އަގު  ތެރެއިން    އްވާ އުލއެްގެ 

ނަ މއަްސަލައެއްގެ ގޮތުގައި  ވަ  10ކަމަށް.    ރަނގަޅުކުރާ  މިހާރު  .ވެގައި ދަންނވަަމެ ގޮތަށް ކޯޓޭޝަން ހޯދައިގެންކަމު

ކު ދއަްކާފއަިނވުުމާއިލިފާހަގަކޮށްފައިވަނީ  ކުލި  ގޮތަކަށް  އެއްވެސް  ބިންތަކުގައި  ބައެއް  ތެރއެިން  ބިންތަކުގެ    ލި ކު  ، 

އަޅާފއަިނވުާ ފިޔަވަޅުތައް  ބަޔާންކޮށްފއަިވާ  ގވައާިދުގައި  ހޯދުމަށް  ފއަިސާ  ލިބެންޖެހޭ  އެގޮތުން    ބިންތަކަށް  ކަމަށް. 

ތައްޔާރުކޮށްފއަިވާ  އިދާރާގައި  ފައިސާ  ،ކއަުންސިލު  ލިބެންޖެހޭ  ތައްޔާރުކޮށްފައިވާ    31ރެކޯޑުގައި    ގެއިދާރއާިން 

 ފިޔާ ކުލީގެ ބިންތަކުން ލިބެންޖެހޭ ފައިސާރު  336ހާސް    54ލައްކަ    9މިލއިަން    13ގެ ނިޔަލަށް  2024ޑިސެންބަރު  

ފައިސާ ދއަްކަމުން އައިސްފައިވާ ގޮތް ބަލަހައްޓާފއަިނވުުމުގެ  ބިމަކުން    14ކުއްޔަށް ދޫކޮށްފއަިވާ  ހުރި އިރު،    ގޮތުގައި

 ސަބަބުން މާލީ އަހަރުގެ ނިޔަލަށް އެ ބިންތަކުން ލިބެންޖހެެނީ ކިހާ އަދަދއެްގެ ފައިސާއެއްކަން ކަށަވަރުކުރެވެން ނެތް 

ކަމަށް ފާހަގަކުރައްވާފައިވޭ. އަދި މީގެ އިތުރުން ހިތަދޫ އަވަށުން އއަިސް ޕްލާންޓު ހިންގުމަށް މިފްކއޯަށް ދޫކޮށްފައިވާ  

އައްޑޫ ޕީޕަލްސް ކޯޕަރޭޓިވް ސޮސައިޓީއަށް ،  އާއި ރުފިޔާ  100ހާސް    24ލައްކަ    9މިލއިަން    3ބިމުން ލިބެންޖެހޭ  

ރުފިޔާއާއި އަދި   800ހާސް    74މިލއިަން    2ދޫކޮށްފއަިވާ ލޯނުގެ ރިޕޭމަންޓުގެ އަދި ޖޫރިމަނާގެ ގޮތުގައި ލިބެންޖެހޭ  

ރުފިޔާ ކއަުންސިލު އިދާރާއިން   290ހާސް    39ލައްކަ    4ބިމަކަށް ދައްކަންޖެހޭ    8ޓޫރޒިަމް ބޭނުމަށް ދޫކޮށްފައިވާ  

 އިވޭ. ރކެޯޑުގައި ހިމަނާފއަިނުވާކަން ފާހަގަކުރައްވާފަ ތައްޔާރުކޮށްފައިވާ ލިބެންޖެހޭ ފައިސާ

 

  ރިޔާސަތުން ވާހަކަދެއްކެވުން:

ގޮތުން  ބެހޭ  ކަންތއަްތަކާ  ފާހަގަކުރވެުނު  ރިޕޯޓުގެ  މި  ހުޅުވައިލާނަން  އަޅުގަނޑު  ދެން  ޝުކުރިއްޔާ.  އާދެ! 

 ޣަފޫރު. ( )ވަގުތުކޮޅަކަށްފަހު. ލަށްޢަމަލުކުރާނެ ގޮތަކާ ދޭތެރޭ މެންބަރުންގެ ޚިޔާ

 

  ވާހަކަދއެްކެވުން:  ހަނިމާދޫ ދާއިރާގެ މެންބަރު ޢބަްދުލްޣަފޫރު މޫސާ

އޮޑިޓު  އާންމު ބަލަމުންދާ  ކޮމިޓީން  އެ  ހަދައިގެން  ކޮމިޓީއެއް  އޮޑިޓު  ވަކި  މިތާ  ރިޕޯޓުތަކަކީ  އޮޑިޓު  މި  ގޮތެއްގައި 

ގެނއަި ތަނަށް  މައްސަލަ ހުށަހެޅި ބަޔަކު ވެސް   . އެވެސް ތިބޭނެބަޔަކު    ރިޕޯޓުތަކެއް. ދެން މި އޮޑިޓު ރިޕޯޓު މި 

ކަންނޭނގެ މއިަށް ހަދަންވާ ގޮތެއް އެނގޭނީ ބޮޑަށް. ދެން މީގައި ނެތް އަނއެްހެން  ތިބޭނެ. ދެން އެ ބފޭުޅުންނަށް 

އެބަ ހުރި. އެހެނވްީމާ،    ސްފައިގޮ  ތއަްއުސޫލުން ބޭރުން ބއަެއް ކަން  އއެް.ސީދާ ވއަްކަމުގެ އެއްވެސް ކަމެއް ހިނގާފަ

ވއެްޖެއްޔާ ޝަރީޢަތަށް ފޮނވުައިގެން  އޮ ކަމެއް    ވަރުންތޯ މީގައި ޝަރީޢަތަށް ފޮނވުާއޮޑިޓަރ ޖެނެރަލަށް ދަންނވަަންވީނޫ

 ދެން އޭރުން އެ ކުރަން ބޭނުންވާ ބޭފުޅުން ބޭނުންވާ ގޮތަށް ؟ނޫންތޯކުރިއަށްގެންދާށޭ. އޭރުން އެކަން ޙައްލުވީއެކަން  

ކަމެއް އޮވއެްޖެއްޔާ ކަމާ ބެހޭ ފަރާތަށް   ވާނިމިދާނެތާ. ނޫނިއްޔާ އިތުރަށް އިންވެސްޓިގޭޓުކުރަން ބޭނުން  އެކަންވެސް  

ކުރީމަ ހިތްހަމަޖެހު ހުށަހަޅއަިގެން  ބަޔަކު  ބޭނުންވާ  ކުރަން  އެ  ލިބޭނީ ކަންނޭނގެ  އަޅުގަނޑުމެން  އެ  ން   ކަމުގައި. 

ފޮރުވާ  ނެތިން ރަނގަޅޭ.   .ކަށްއއެވްެސް ކަމެއް  ބުނާނަން  ކުރީމާ އަޅުގަނޑުމެން  ގޯސް. ރަނގަޅަށް  ގޯސްވެއްޖެއްޔާ 

އެނގޭނީ އެ    އޑޮިޓުކޮށްލީމަ  އެހެން ތަންތަން ވެސްގޯސްކޮށް ކަމެއް ވެއްޖެއްޔާ އެއީ ގޯސްކޮށް ކޮށްފައި އޮތް ކަމެއް.  

މިނިސްޓްރީއެއް  ންތަތަ ދއަުލަތުގެ  ހާލަތު.  ހުރި  މިއަށް  3ން  އޮޑިޓުކޮށްލަބަ.  ގޯސވްާނެ.  އަހަރވުަންދެން  މާ  ވުރެ 

ވުރެ މާ ގޯސްވާނެ. އެހެނވްީމާ، ބަޔަކާ ދޭތެރޭގައި ޒާތީ ކަމެއް އޮވެގެން އެ ބައެއްގެ އޮޑިޓު ރިޕޯޓު މި ތަނަށް މިއަށް

ވާހަކަދއެްކުމަށް އެ  މިތާނގައި  އއެޗްެއް  ގެނެސްގެން  ހުރިހާ  ތނަްތަނުން  އެހެން  ހރުި  ދެން  ހަމަ  ރީތވިާނެ  މާ  ވުރެ 

ވއަްކަމެއް ހިންގާފައި  ،  އުޅުނިއްޔާ. އަޅުގަނޑު ދަންނަވާނީ މިއީ ހަމަ ޚއާްސަކަމެއް ދީގެންގެނެސްގެން އެކަން ކުރަން  

ވަރުގެ ބޮޑު ޚިޔާނާތުގެ  ކަމަށް ގަބޫލުކޮށްގެން އައްޑޫ ސިޓީގެ އޮޑިޓު ރިޕޯޓު މި ތަނަށް ގެނެސްގެން އޮޑިޓުކުރަންޖެހޭ

ކޮށްފައި   އުސޫލުން ބޭރުން  !ހިނގާފއަެއް ނެތް. އަޅުގަނޑު ވެސް ބަލައިފިން އޮޑިޓު ރިޕޯޓު. ރަނގަޅުތާ  ކަމެއް މި

އއެަށް ހުރި.  އެބަ  ކަންތައް  ސަރުކާރުހުރި  ކަންތައް  ބޮޑެތި  މާ  ހިނގާފަ  ވުރެ  ހުރި  އެބަ   3  އި.މިނިސްޓްރީތަކުން 

ހމަަ    ނެތިން އއެްވެސް ކަމެއް ނުބަލާކަށް.  ސާފވުާނެ. އެހެންވީމާ، އަޅުގަނޑުއއެެއް  އަހަރުގެ އޮޑިޓު ރިޕޯޓު ގެނައީމާ  

މި ބެލުމަށް ޓަކައި ކުރާ ކޮންމެ ކަމއެްގައި އަޅުގަނޑާއި ޝަމްހީދުގެ ތއާީދު ހަމަ ބަރާބަރަށް އަޅުގަނޑުމެން ދޭނަން. 

 ހަމަ ވަރަށް ގަދަކޮށް މި ތިބީ. 

 

  ރިޔާސަތުން ވާހަކަދެއްކެވުން:

ކޮމިޓީގެ ރިޕޯޓުތައް ދެން އެހާ ބާރަކަށް   މިހާރު ކުޑަ، އަޅުގަނޑުމެންގެ ކޮމިޓީން މިހާރު ވިސްނުން މި ހުރީމިހާރު މި 

ނުދޭ. ކުޑަ ކޮމިޓީގައި ހުރި މައްސަލަ ހުރި ރިޕޯޓުތައް މައި ކޮމިޓީން ބަލާ ވިސްނުމެއް މިހާރު މި ހުރީ. ކުޑަ  މިހާރު  

ވެސް ރިޕޯޓުތައް  ހުރި  ގޮތަށް. ،  ކޮމިޓީގައި  ކުރިއަށްގެންދާ  ކޮމިޓީން  މައި  ސީދާ  އެއްޗެހިތައް  ހުރި  މައްސަލަތައް 

 އެހެނވްީމާ، ޝަމްހީދު ކުރިއަށްގެންދަވާ.  

 

  ވާހަކަދއެްކވެުން:  ހުޅުމާލެ ދެކުނު ދާއިރާގެ މެންބަރު އަޙްމަދު ޝަމްހީދު

އެ ދއެކްެވި ވާހަކއަަށް އަޅުގަނޑު ހމަަ ވަރަށް ފުރިހަމއަށަް    މެންބަރު ޢަބްދުލްޣފަޫރުއިއްޒަތްތެރި  ހަނިމާދޫ ދާއިރާގެ  

މިޙަޤީޤަތއާީދުކުރަން.   މަޖިލީހާއި  މި  މިހާރު  ކުރަނީ މި    މަޖިލސިް،  ތުގައި  މި  ބޭނުން  މި  ވެސް  މއުައްސަސާއަކީ 

ކަހަލަ    މި،  ގޮތުން މައްސަލަޖެހިފައި ތިބޭ މީހނުްގެ ފަތިފުށް ބެލުމަށއާިބއަެއް މެންބަރުން އެ ބޭފުޅުން ބޭނުންވާ ޒާތީ

ބޭނުންކުރާ  މި  ފެންނަނީ.  ކަންތައްތަކަށް  އަޅުގަނޑަށް  މި ޤަތަން  ޙައްލުކުރާކަށް  މައްސަލއަެއް  ހުރި  އުމެއްގައި 

އަޅުގަނޑަ  ތަނެއް  ހޭދަކުރާ  ހަޔާތް ވެސް  މެންބަރުކަމުގެ  ބޭފުޅއެްގެ  އަދި އެ  ށް ނުފެނޭ. މއިީ ކަމއުައްސަސާ ވެސް 

އައްޑުއަތޮޅު ހިނގާ ކަންތައްތައް. އަބަދުވެސް  ދެރަކޮށް  ފެނަކަ، އައްޑޫ ސިޓީ  ،ވަރަށް  މި ގެ އައްޑޫ ސިޓީގެ  މިއީ   ،

އަބަދު އެހެން ކޮމިޓީން  ނެތީ.  ވެސް  މުއައްސަސާއެއް  އެހެން  ދވިެހިރއާްޖޭގެ  މި  މިކަންތައްތައް.  ބަލަނީ  ވެސް 

އަންނާނީކީ މަޖިލީހަށް  މި  އެހެނވްީމާ،  ނެތީ.  ވެސް  އަންނާ،  އިދާރާއެއް  ޒާތީ  އަޅުގަނޑުމެން  އަޅުގަނޑުމެންގެ  ނީ 

ނވުާނެ.  ބޭނުންކޮށްގެން  އެގޮތަށް  މުދާ  ދއަުލަތުގެ  އެއީ  ނޫން.  ބަލާކަށް  މައްސަލަ  ޒާތީ  ނޫން.  ހަސަދަފިލވުާކަށް 

އެކަމަކު މީގައި ވެސް މައްސަލަ ހުރިއްޔާ މި މައްސަލަތައް ވެސް ބަލަންޖެހޭނެ. އަދި އެކަމަކު ޤާނޫނުއަސާސީން މި  

އޮންނަންޖހެޭނެ ހަމަހަމަކަން  ބަލާ.  ބުނާ  އަބަދވުެސް  އޮޑިޓު  ބައެއްގެ  ވަކި  ތަ  ވަކި  ނުވާނެ.  ވެގެން  މިތަން  ނަކަށް 

މާލެ   ،ތަނެއް. ހުރިހާ މއުައްސަސއާެއް ވެސް އަޅުގަނޑުމެން ބަލަންޖެހޭނެ. އެ މއުައްސަސާ   ބއަެއްގެ ފަހަތުން ދވުާ

. އަދި ނުކޮށް  ސްފިގެ އޮޑިޓެއް ވެސް އއަިދވުަހު މާލެ ސިޓީ ކއަުންސިލު ހަށްކީ މާބޮޑު ތަނެއް. އިސިޓީ ކއަުންސިލަ 

ކީއްވެތޯ މާގިނަ.  އޮޑިޓުތައް  ދއަުލަތުން؟ ހުރި  ދވިެހި  ބަޖެޓެއް  މާބޮޑު  ސިޓީ    އެއީ  މާލެ  ކީއްވެތޯ  ތަނެއް.  ދޭ 

ޚއާްކއަުންސިލު  ހަދަން މި   ސަގެ  ނާ  އޮޑިޓު  އުޅެނީތަނުން  ނާ  ދުވަހަކު؟ ންގއަިގެން  ކުޅުދއުްފުށި ވެސް  ހަމަ  ންގާ. 

އަންގަނވްީސިޓީ   އަދި  ؟ ނޫންތޯ ވެސް  އަންގަންވީ.  ވެސް  ސިޓީ  ތިނަދޫ  އަންގަންވީ.  ވެސް  ސިޓީ  ފވުއަްމުލަކު 

އހެެނވްީމާ، މިއީ އެހެން އޮތް ؟ އެހެންނނޫްތޯ؟ ގެ އޮޑިޓު ވެސް ހެދިދާނެ ނޫންތޯއޭދަފުށީ ކއަުންސިލުހމަަ  ނޫނީ  އެހެން

ފެންނަނީ  މި  އަޅުގަނޑުމެންނަށް  ކަމެއް.    ހމަަ   ކަމެއް.  ބއަެއް  މި  ދެރވަަރު  ވަކި  ދާން  ދިމާލަށް  ބޔަަކާއި  ވަކި 

ކިތަންމެ ނިމުނީ.  ގަބޫލުކުރީމަ  ބަލި  އެ  ބަލވިީމަ  އިންތިޚާބުތަކުން  ދައްކަން.  އައްޑޫ  ގޯސްކަން  އުޅުނަސް  ވަރަކަށް 

 ސިޓީގައި އަދި ގަދައީ ހަމަ ގަދަ މީހުން ހަމަ. ޝުކުރިއްޔާ ވަރަށް ބޮޑަށް.  

 ޢބަްދުލްޣަފޫރު މޫސާ ވާހަކަދއެްކެވުން:  ދާއިރާގެ މެންބަރުހަނިމާދޫ 

ސިޓީގެ   އައްޑޫ  އަހަރު  2024،  2023،  2022މިހާރު  ތިން  އޮފީހުގެ  މި  އޮޑިޓު  އިންނާނެ  ރިޕޯޓު  އޮޑިޓު  ގެ 

އަޅުގަނޑު ބުނަނީ  މި  އަޅުގަނޑު  ބެލޭނެ.  ވެސް  އެންމެންނަށް  ހަމަ  ލާފައި.    މީގަ މޭ  ތއާީދުކުރަމެން  ވެބްސއަިޓަށް 

ވަރަށް ސާފު. އެކަމަކު ހިނގާށޭ ހަމަ  ޚިލާފަށް އޮތް ކަމެއް ވެއްޖެއްޔާ އެ މައްސަލއަެއް ބަލަން.    ގާނޫނާއި ގަވާއިދާ

ހަތަރު އަހަރުގެ އޮޑިޓު  ،  އަހަރު  ދިޔަ ތިން   ލަން ހިނގާށޭ މިއިއެހެން ތަންތަން ވެސް ބަލަމާ! މާލެ ސިޓީ ވެސް ބަލަ

އއެްޗެހި ގެނެސްގެން. ކުރަން ކެރެންޏާ ހުރިހާ ކަމެއް ކުރަންޖެހޭނެ. ކެރޭނެ. އަޅުގަނޑުމެން ނެތިން އއެވްެސް    ރިޕޯޓާ

ފޮރވުާކަށް.   ތއާީދުކުރާނަން  ހަމަ  ކަމެއް  ފުރިހމައަަށް  ހަމަ  ވެސްއަޅުގަނޑު  ރިޕޯޓުގައި  އޮޑިޓު  އަޅުގަނޑު   ؛މި 

ޚިލާފަށް   އި،ލީ ގޮތަށް މައްސަލަތަކާސޫއުމަކު  އެކަޚިޔާނާތުގެ އެއްވެސް ކަމެއް ހިނގާފައި ނެތް.    އިބަލއަިފިން މީގަ

ބަލަ ކަންކަން  އެ  އެބަހުރި.  ކަންތައްތަކެއް  ހުރި  މީގައި    ނވްީ.ހިނގާފައި  އެހެނވްީމާ،  ތއަްޔާރު.  ހމަަ  ބަލަން 

އެބަޖެހޭ ގެންގުޅެން  ހަމއަެއް  ކޮމިޓީ  އަޅުގަނޑުމެން  ކުޑަ  ދެން  މީތި   ،އައީ   ން ކަންކަމުގައި.  މީޑިއާއަށް 

މި  ތިލަކުރަން އަޅުގަނޑުމެން  އެނގޭނެ  ކަނޑއަެޅިގެން  ހަމަ  ވެސް  މުގަރިއްރަށް  ގެނައީ.  ކޮމިޓީއަށް  މި  ވެގެން 

މވިެނި  އއަުމަށްފަހު  އެބަމަޖިލިސް  ރިޕޯޓު  އޮޑިޓު  ނުބެލިފއަި  އޮތޭ  ވަރަކަށް  މިހާރު   ،ތއޮްޖެހިފައި  ބަހއަްޓާފައި    ކިޔާ 

ހާސް ރިޕޯޓެއް އޮތޭ މިތއަް  އެބަ  ކުރިމަތީގައި ބުނި  ދުވަހު މަޖިލީހުގެ ތަޅުމުގައި ރައްޔިތުން  އްމާގިނަ. އެ،  މާގިނަ  އަދި

  ކަމެއް ވެސް ނުވި. އެހެނވްީމާ، އެ ވާހަކަ   ތަކީ. އެޙަޤީޤަމާގިނަ. އެއީ  އޮތް ހާސް  މިހާރު  ވުރެ  އެ ހާހަށްނުބެލި.  

 އިރު ކީއވްެހޭ މި  ފޮނުވާފައި ތިބޭ  ތަނަށް  މި  ދއަްކަން ހިނގާށޭ. އަޅުގަނޑުމެން ރައްޔިތުންގެ ފައިސއާިން މުސާރަ ދީ

ނވުަނީ ނުބެލެނީ؟ ކަންކަން  ގިނއަިން  ؟ ކީއްވެހޭ  މިއަށްވުރެ  ހަޔާތުގައި  ޤއަުމުގެ  މި  ރިޕޯޓު  އޮތް އޮޑިޓު    ވަކި 

އިދާރީ ހުރިހާ އެއްޗެއް އެއްވެފައި އެހެރީ.    ދވުަސްވަރެއް ނެތް. ކުރިން ހުރި އެއްޗެއްސާއި މިހާރު އައި އެއްޗެއްސާ

ބޭފުޅުންނަށް އެކަން އޮތީ އެހެންކަން. އެހެނވްީމާ، އެ ދައްކާ   ރަނގަޅަށް އެނގިލައވްާނެ އެ  ހަމަ  މޒޭުން އައްސަވާ!

 . ވާހަކައާއި ކުރާ މަސައްކަތާއި ޢަމަލު ދިމވާާންޖެހޭނެ. ޝުކުރއިްޔާ

  

  ރިޔާސަތުން ވާހަކަދެއްކެވުން:

 . އާދެ! މަމްދޫޙް

 

 މުޙއަްމަދު މަމްދޫޙް ވާހަކަދއެްކެވުން: ދާއިރާގެ މެންބަރުފުނަދޫ 



 2026 ލއަިޖު 13               ވަނަ ބއަްދަލވުުން  9މާލިއްޔަތު ކމޮިޓގީެ 

 

 

10 

 

ފެންނަން އެބަހުރި ވަރަށް ގިނަ   ދެން  ލީމަ އަޅުގަނޑަށްއި އޮޑިޓު ރިޕޯޓަށް ބަލަ  ،ޝުކުރިއްޔާ މުގައްރިރު. މި ރިޕޯޓު

ގަބޫލުކުރާ  އަޅުގަނޑު  ދެން  މައްސަލަތައް.  ބޮޑެތި  ކޮމިޓީންވަރަށް  މި  މިގޮތަށް  ކުޑަ   ،ގޮތުގައި  އޮތް  ހެދިފައި  މި 

ރިޕޯޓުތައް  ހުރި  ބޮޑެތި މައްސަލަތައް  ހަމަ  ފޮނވުައިގެން ކުރިން ވެސް  ،  ކޮމިޓީން  ކޮމިޓއީަށް  މައި  ހަމަ  އޮޑިޓުތައް 

ވަނަ ރައްޔިތުންގެ    20އަލަށް ކުރާ ކަމެއް ނޫން. މިއީ އަބަދވުެސް،  ކުރިން، މިއީ  މިއީ  އެހެނވްީމާ،  ބަލާފައި ހުރީ.  

ތެރއެިން ފެށީއްސުރެ    މި  މަޖިލީހުގެ  ބަލަން  ރިޕޯޓުތައް  ދެން މިއޮޑިޓު  މިއީ.  ގޮތް  އަންނަ  ކުރަމުން  ކަން 

ނުނިންމޭނެ   ގާތްގަނޑަކަށް  ޙަޤީޤައަޅުގަނޑުމެންނަކަށް  މިސާލަކަށް  ގްރާންޓަށް   80  ، މިލއިަން  70ތުގައި  މިލއިަން 

ތްގަނޑުން ފައިސާ  ގޮތަކަށް އަމއިްލަ ވިޔަފާރި ވައިރު ހަމަ ހިތުހުރި  މިލިއަން ޕްލަސް ވެސް ގްރާންޓަށް ދޭ  100އަދި  

އު  ކަންކަންކުރާ  ކއަުންސިލުސޫނަގައިގެން  ކުރާލުން  ކަންކަން  ވަންޏާ    ތައް  އެއަދި  ކަމަށް  ރިޕޯޓުތަކުން    އޮޑިޓު 

ލީ މައްސަލައެކޭ ކިޔާފައި އަޅުގަނޑުމެންނަކަށް ނުނިންމޭނެ. މއިީ  ސޫކަންކަން ފެންނަން އޮންނަ ކމަށަް ވަންޏާ އެއީ އު

ޚިޔާނާތްތައް   ބޮޑެތި  އުޙަޤޤީަހަމަ  އަޅުގަނޑުމެން  ދވިެހިރއާްޖޭގައި  ސޫ ތުގައި.  ނިންމަންޏާ  ކިޔާފައި  މައްސަލައެކޭ  ލީ 

ލުން ބޭރުން ކުރާ ސޫވައްކަމެއް ދިވެހިރއާްޖޭގައި އެއްވެސް މީހަކު ނުކުރާނެ. އުލީ މައްސަލަ.  ސޫހުންނާނީ ހުސް އު

ތުގައި މިއީކީ. ދެން ޙަޤީޤަލީ މައްސަލައެކޭ ކިޔާފައި ދޫކޮށްލވާަރު ކަންކަމެއް ނޫން  ކަމެއް ކުރަނީ. އެހެނވްީމާ، އުޞޫ

މި ކޮމިޓީގެ  ،  ކުރިން ވެސް ފާހަގަކުރިހެން މިއީ އަލަށް ކުރާ ކަމެއް ނޫން. މި ކޮމިޓީއަށް މިސާލަކަށްމި  އަޅުގަނޑު  

މަތިކޮށްފައި   ޓީއާކޮންމެ އިއޒްަތްތެރި މެންބަރަކަށް ވެސް އޮތް ހައްގެއް އެއީ އަދި ކޮމިހަމަ ، ކޮންމެ މެންބަރަކު ވެސް 

އޮތް.   އޮތް ޒިންމާއެއް އެއީ މި ކަންކަން ބެލުމަކީ އަދި ހުށަހެޅުމަކީ. ހަމަ ހުށަހަޅއަިގެން ބަލަނވްީ. އެ ފުރުޞަތު އެބަ

ނުބަލަ އަޅުގަނޑުމެން  ކަންކަން  މިފަދަ  ކަމަކީ،  އޮތް  އު  އިދެން  މިއީ  ނުބަލަސޫދޫކޮށް،  ކިޔާފައި  ކަމެކޭ    އިލީ 

ކަށް  އަދޫކޮށްލަންވީ. އެހެނވްީމާ، ވަކި ދިމާ  އިލީ ކަމެކޭ ކިޔާފައި ނުބަލަސޫއު  ހަމަދޫކޮށްލަންޏާ ކޮންމެ ކަމެއް ވެސް  

މާލިއްޔަތު ހަމަ މި  . މި ކޮމިޓީން  ނޭ ބުނެވޭކަށް ނެތް އަޅުގަނޑުމެންންވަކި ބަޔަކަށް ޓާގެޓުކޮށްގެ  ،ކޮށްގެންނޭޓާގެޓު

ކަންކަމަށް ހެދިފައި ހުރި ކމޮޓިީތަކުން ވެސް ހަމަ ތަފާތު    ސަކޮމިޓީގެ ތެރއެިން ހެދިފައި ހުރި ކޮމިޓީތަކުން އަދި ޚއާް

ދިމާ އެކި  ދއާިރާތަކުން  ބަލައެކި  ހިސްޓްރއީަށް  މި  އޮންނާނެ  ފެންނަން  ބަލަމުންދާކަން  މައްސަލަތައް  ލީމަ. އިތަކުން 

ވެސް ،  ދެން އޮތް ކަމަކީ ތަންތަން  ވެސް ހަމަ މިނިސްޓްރީތައް ވެސް އޮޑިޓުކުރަމުންދަނީ. އަދި ދެން ހުރި  މިހާރު 

ރިޕޯޓުތައް ނެރެމުންދަނީ. އޮޑިޓު  އޮޑިޓުކުރަމުން ދަނީ. އޮޑިޓު އޮފީހުގެ ޒިންމާގެ ތެރއެިން ބަލަން ހުރި ކަންކަން ބަލާ  

މިނިސްޓްރީތައް ހުރެއްޖެއްޔާ މި ކޮމިޓީން އެ    ،އޭގެ ތެރެއިން ބޮޑެތި މއަްސަލަތައް ފާހަގަވާ ތަންތަން ހުރެއްޖއެްޔާމު

ވެއްޖއެްޔާމު ކުރީގައި    ކޮމިޓީން ބޮޑެތި މައްސަލަތައް ހުރި އެއްޗެއްއޮތް ކުޑަ އޮޑިޓު  ކަންކަން ބަލާނެ. އަދި ހެދިފައި  

ތުގައި ދިމާވެގެން މި އުޅެނީ މި މައްސަލަ. ވަރަށް ޙަޤީޤަމި އޮޑިޓު ރިޕޯޓުގައި ވެސް    ،ލުން ސޫވެސް ކަން ކުރާ އު

ޚިޔާނާތްތައް   ކައުންސިލުން ޙަޤީޤަބޮޑެތި  އައްޑޫ  ފައިސާއަށް  ރައްޔިތުންގެ  އައްޑޫ  އޮތީ.  މި  ވެފައި  ތުގައި 

ޒިންމާތައް އޮތް ބަޔަކު ވއެްޖެއްޔާ އެ މައްސަލަތައް ބަލާނެ.   ޚިޔާނާތްތެރވިީމަ އެ މައްސަލަތައް ބަލަންހުރި އަދި އެ 

ލުން ބޭރުން ކަމެއް  ސޫނޫނީ އު  ،ނޫނީ ވައްކަން ކުރީމަ ވައްކަން ކުރިކަން ބެލުން  ،ދެން އެ މައްސަލަތައް ބެލުމަކީ

އެކަން   އޮވެއްޖއެްޔާ  ކަމއެްހިންގާފައި  ކުރާ  ޓާގެޓުކޮށްގެން  ބަޔަކަށް  ވަކި  މިތާ  ބެލުމަކީ  ބައެއް  ގަ ނގޮތުގައި  އި 

ތުގައި ވަރަށް ދެރަ ކަމެއް. ހަމަ ކޮންމެ ބޔަަކަށް ވެސް އެހެން ޙަޤީޤައިއްޒަތްތެރި މެންބަރުން ފާހަގކަުރެއްވީމަ އެއީ  

އަޅުގަނޑު  ހެނވްީމާ،  އެތިބެނީ.    ތުގައި ގޯސް ހަދާނީ. ބަޔަކު މިޙަޤީޤަބުނުމުގެ ހއަްގު އޮންނާނެ. ކޮންމވެެސް ބަޔަކު  

މިގޮތަށް ހުރި ކޮންމެ   ،ހރުިހާ  ހމަަ.  ގޮތުގައި މީގައި މިހިރަ ބޮޑެތި މައްސަލަތައް މި ކޮމިޓީން ބަލަންޖެހޭނެގަބޫލުކުރާ 

އެ މައްސަލަތައް  މއަްސަލައެއް ބަލަމުން. ކުރއިަށް އޮތް ތާނގައި ވެސް  އައީ  މި ކޮމިޓީން ކުރިން ވެސް  ވެއްޖެއްޔާ 

ބަލަމުން.   ފާހަގަކޮށްލުމަށް  ހަމަ  ދާނީ  ބޮޑަށް  އަޅުގަނޑު  އެކަން  ވަރަށް  ކޮށްލީ.  މި  ބޭނުން  ފުރުޞަތުގެ  މި 

 ޝުކުރިއްޔާ މުގައްރިރު.  

 

 އަޙްމަދު އޒަާން މަރޒުޫޤު ވާހަކަދއެްކެވުން:  ދާއިރާގެ މެންބަރު ހިތަދޫ މެދު 

  ންދުކުރަން. މި ކޮމިޓީއީއެ ދއެްކި ވާހަކައަށް އަޅުގަނޑު ވެސް ތާ  ޝުކުރިއްޔާ މުގއަްރިރު. މެންބަރު މަމްދޫޙްއާދެ!  

ބަލަނީ.  އަލަކަށްމި   މި  އޮޑިޓެއް  އަޅުގަނޑުމެން  ހަމަ  ނޫން  ރިޕޯޓުތައް  އޮޑިޓު  މުއައްސަސާތަކުގެ  ހަމަ  އެކިއެކި 

ކައުންސިލު ސިޓީ  އައްޑޫ  ދިރާސާކުރަން.  ޚއާްއަބަދވުެސް  މަޖިލީހުން  މި  އޮޑިޓަކީ  ފާހަގަކޮށްގެން  ސަ ގެ  ގޮތެއްގައި 

ނޫން.   ވެސް  އޮޑިޓެއް  ގެންދިޔަ  އުއެ  ކުރއިަށް  ތެރއެިން  ސޫއޮންނަ  އާންމުކުރއެްލުގެ  ހމަަ  ޖެނެރަލް  ވި  އޮޑިޓަރ 

މީގއަި ކުރަން ޖެހޭ ސަބަބަކީ  މި    ދިރާސާ  .ދިރާސާ މި ކުރަނީއެ  އޮޑިޓު ރިޕޯޓެއް މިއީ. އެހެންވީމާ، އަޅުގަނޑުމެން  

ލީ ބައެއް  ސޫއު  ހުރީ  އިމީގަ  ޅވުިވަރަށް ގިނަ ކަންތައްތައް އެބަހުރި އަޅުގަނޑުމެން ކަންބޮޑުވާ. މެންބަރު ޣަފޫރު ވިދާ

ވީމަ ޚިލާފު ވާހަކައެއް. ދެން ލައިވްކޮށް ކުރިއަށްދާ ބއަްދަލުމެއް   ތާޙަޤީޤަމއަްސަލަތަކޭ. އެހެންނަމވަެސް، އެއީ ވެސް  

ޖެނެރަލް ވެސް އެބަހުރި ފާހަގަކުރައްވާފައި މި ރިޕޯޓުގައި    ރއޮޑިޓަ،  ލަންއިރކިޯޑަށް ޓަކައި ދަންނވަަހަމަ  އަޅުގަނޑު  

އެބަ  އީޖިނާ  މީގެ ވެސް  ވާހަކަ  އެ  ފާހަގަކުރެވެއޭ.  ކަންތައްތައް  ކަހަލަ  އެ  އޮތް   ބއަެއް  އެބަ،  އޮތް    ރިޕޯޓުގައި 

ވަޑައިގަންނަވާއިހިމަނަ ކޮމިޓއީަށް  މި  އެހެންވީމާ،  ކުޑަކޮށް  މި  އިރު    ލއަްވާފައި.  ރިޕޯޓުތައް  އޮޑިޓު 

އަޅުގަނޑު މިތާ.  ނުދއެްކޭނެ  ވާހަކަ  އެކަހަލަ  ވަޑައިގަތީމަ  މިސާލެއް   ހަމަ  ދިރާސާކޮށްލއަވްާފައި  ކޑުަކުޑަ 

މީގަ އިދަންނވަަ ހޯދުމަށް  އިލާނަން.  ޕިކަޕެއް  ތެރެއިން  ކަންތައްތަކުގެ  ހުރި  ހޯދުމަށް  ،ފާހަގަކޮށްފައި   ޕިކަޕެއް 

ޕިކައެ  ،  އިޢުލާނުކޮށްފއަި ހުރީމަ  ގައި  ޕުސަޕްލައިކޮށްދިން  މައްސަލަތަކެއް  ބާގިނަ  ދވެަނަ  ތިއެއްބަސްވުން  ލުކޮށްފައި 

.  ށްފއަިގަބޫލުކޮއޮތް    އެބަ  ޕިކަޕު ކއަުންސިލުންއެ  އަނެއްކާ ހަމަ އެ ޕިކަޕު ސަޕްލައިކުރީމަ    ،ފަހަރަށް އިޢުލާނުކޮށްފއަި

ވެފައި ހުރި ކަންކަން. މިއީ  މިއީ ވެސް އެތައް ލައްކަ ރުފިޔާގެ ގެއްލުމެއް ދވިެހި ރައްޔިތުންގެ ފައިސާއިން ގެއްލުން

މއާްދާގއަި  512ޤާނޫނުލްޢުޤޫބާތުގެ   އެކަށީގެން  މި  ވަނަ  ހިންގަން  އަދާކުރުމުގައި  ވާޖިބު  ރަސްމީ  ނުވާ  ބަޔާންކުރާ 

ވަނަ މއާްދާގައި ދއަުލަތަށް ފއަިދާއެއް އޮތް ލިބެން އޮތް ކަމެއްގައި އެ    517  އަދި  ކަންތައް.  ފެތޭ މި  ، އެއަށްޢަމަލު

ދަ ކުރީގައި  ބަޔަކަށް  އެތައް  ދަށުން  މާއްދާގެ  މި  ވެރިކަމުގައި  އެމް.ޑީ.ޕީ  ޢަމަލުކުރުން.  ގޮތަކަށް  ވެސްޢުނޫން    ވާ 

ދަޅަކުން ކޮފީ  އޮފީހުގެ  އެ  މވުައްޒަފަކު  އޮފީހެއްގެ  ދއަުލަތުގެ  ކުރިން  މީގެ  އަދި  އެބަހުރި.  ގެއަށް    ކޮފީ  ކޮށްފައި 

ދަ ވެސް  މއަްސަލައިގައި  އެބަހުރި.  ޢުގެންދިޔަ  ކަންތައްތަކުގައި  ހަމަ  ވާކޮށްފައި  ވާކޮށްފައި  ޢުދަކުރީގައި  އެކަހަލަ 

ކުރީމަ   ކަމެއް  ބޮޑު  މިވަރުގެ  އަޅާނުލަސޫއުމި  އަޅުގަނޑުމެން  އޮތިއްޔާ  ކިޔާފައި  މައްސަލައޭ  ދޫކޮށްލެވިގެން    އި ލީ 

ކަންތައްތައް  ވޭތިބެ އެ  އަޅުގަނޑުމެން  ތިބުމަކީ  ނުބަލާ  މައްސަލަތަކަށް  ބަޔަކު  ތިބި  ކުރީގައި  ދެން  ނެތް.  ކަށް 

  އިރު  އެމް.ޑީ.ޕީ މެންބަރުން ވެސް ތިއްބަވާ،  ހުރިހާ ބޭފުޅުން ވެސް  ތިނުކުރަންޖެހޭ ސަބަބެއް ނޫން. މި ކޮމިޓީގެ  

މި ވެސް  ނުވޭ.    ދވުަހަކު  ވެސް  ހުށަހަޅއުވްާފައި  މައްސަލަ  ތަނެއްގެ  ވަކި  ކަންތައްތަކަށް  އެ  ތަނަކަށް  ހުށަހަޅއުްވާ 

ވި ޕާޓއީަށް  ނިސްބަތްވާ  ސަރުކާރު  ތި ޔައަޅުގަނޑުމެން  ދެން.  ވެސް  އެއްބާރުލުން  އަޅުގަނޑުމެން  އެ    ސް  ބޭފުޅުން 

ނުޖެހޭ ކަމެއް ނޫން. އެއީ އެ ވާހަކަ. ދެން  ކަންތައްތައް ނުކުރުމަކީ އަޅުގަނޑުމެން އަޅުގަނޑުމެންގެ ވާޖިބު އަދާކުރަން

ކަންތައްތކަަކީމި  ފާހަގަކޮށްލަން  އި  މީގަ އަޅުގަނޑު   ދިރާސާކޮށްލި  މީގެ،  ބޭނުންވާ  އަޅުގަނޑު  އިރު    އެބަހުރި 

ވަރަކަށް މައްސަލަ    10ކަންތައް ފާހަގަކޮށްފައި އެބަހުރި. އޭގެ ތެރއެިން    21،  20ގާތްގަނޑަކަށް އޮޑިޓަރ ޖެނެރަލް  

ތުހުމަތުކުރެވޭ ކަންތައްތައް  އެ  އެ ކެޓަގަރީގެ ކަންތައްތައް އެބަހުރި.    ،ފޯލް  ކަންތއަްތަކަށް  އީމިއީ ހަމަ ސީދާ ޖިނާ

ސީދާއެހެނވްީމާ،    އެބަހުރި. ކޮމިޓީން  މި  ފެންނަނީ  ހުށހަަޅަން  އަޅުގަނޑަށް  ފލުުހަށް  މައްސަލަ  އވަަހަށް   .މި 

ތއާަކުން  ތއާަކުން ދެ ހަފުކުރިއަށް ގެންދާ ގޮތް ކޮންމެ ދެ ހަފުޙުޤީޤު  އަދި އެ ތަ  .ކުރަން ފުލުހަށް ހުށަހޅަަންޙުޤީޤުތަ

ފުލުހުން މި ކޮމިޓީއަށް  ގޮތަށް.    އޭގެ  އަޅުގަނޑުމެންނަށް  ވެސް ދއެވްަންޖެހޭ  އާންމުކޮށް  އަދި އެހެނވްީމާ،  އަޕްޑޭޓް 

ތަ މި  ޙުޤީޤުމިހެން  އެހެނވްީމާ،  ފަހަރަށް.  ބއަެއް  ނުބެލޭ  ވެސް  އަޅުގަނޑުމެންނަށް  ކަންތައްތައް  އަންގާ  ކުރަން 

ގެންދާ ގޮތް ވެސް އަޅުގަނޑުމެންނަށް އަންގަން.  ކުރިއަށް   ޙުޤީޤުކޮމިޓީން އަޅުގަނޑަށް ފެނޭ އެގޮތަށް ލަފާދޭން އެ ތަ

ކަމަކަށް  އަނެއް  އޮޑިޓު  ،  ދެން  ވެސް   މި  ޑުގައިޕީރިއަ މި  މި  މިހާރު  ބޭފުޅުންނަކީ  ތިއްބެވި  ކއަުންސިލަރުންނަށް 

އަދާކުރަކއަުންސިލު  މެންބަރުކަން  ތިއްބެވި    ބޭފުޅުން  އވްާގެ  ބޭފުޅުން  އޭރުއެބަ  ތެރއެިން.ތއިްބެވި  އެހެނވްީމާ،   ގެ 

އެބަ  ދވިެހިރއާްޖޭގެ ލިބިގެން  އެލް.ޖީ.އޭއަށް  ދަށުން  ގާނޫނުގެ  ބާރު.   އއެްރީއަ އިންކު   ވޭލާމަރުކަޒީ  ހިންގުމުގެ 

އެލްޖީ.އޭ ހިންގަ އެހެނވްީމާ،  އިންކުއަރީއެއް  ވެސް  ކަންތައްތކަަކީ    އެ  ،އިއިން  ހުރި  ހިންގާފައި  ބޭފުޅުން 

ގާނޫނާ،  ތަކުގެކއަުންސިލު އެބަހުރޭ.  ލާމަރުކަޒީ  ވެސް  ކަންތައްތައް  ބއަެއް  ބަލަން    ޚިލާފު  ވަކިން  ކަންތައްތައް  އެ 

 ޝުކުރިއްޔާ.  އެލް.ޖީ.އޭއަށް ވެސް އަންގަން އަޅުގަނޑަށް ފެނޭ.

 

 ރިޔާސަތުން ވާހަކަދެއްކެވުން:

 މަމްދޫޙަށް ފުރުޞަތު. 

 

 މުޙއަްމަދު މަމްދޫޙް ވާހަކަދއެްކެވުން: ދާއިރާގެ މެންބަރުފުނަދޫ 

 ދުކުރަން. ފުލުހަށް ހުށހަެޅުމަށއާިއީހިތަދޫ މެދު ދާއިރާގެ އއިޒްަތްތެރި މެންބަރު ހުށަހެޅއުްވި ހުށހަެޅުމަށް އަޅުގަނޑު ތާ 

ހަފު އެލް.ޖީ.އޭއިން  ދެ  އިތުރުން  އޭގެ  އަދި  ގެނއަުމަށާއި  ކޮމިޓއީަށް  މި  އަޕްޑޭޓް  އިނކްުއަރީއެއް  ހަމަ  ތއާިން  ވަކި 

ޚިލާފވުެފައި  އި،ހިންގަ ގަވާއިދުތަކާއި  ހުރި  ހެދިފައި  އަދި  ގާނޫނާއި  އޮތް ލާމަރުކަޒީ  ހނިްގަން  މި  ބަލަން  ވޭތޯ 

ހިންގު   އެއްއިނކްުއަރީ  ތާމަށްވަކިން  އަޅުގަނޑު  ހުށަހެޅުމަށް  މެންބަރުގެ  އިއްޒަތްތެރި  އެހެނވްީމާ،  ވާހަކަ  އީ.  ދުކުރާ 

 . ލަން މުގައްރިރު. ޝުކުރއިްޔާ އިދަންނވަަ

 

 :ރިޔާސަތުން ވާހަކަދެއްކެވުން

ހުށަހަޅުއްވަ ތާއި،  އޒަާން  އެދެން. އީމަމްދޫޙް  ވޯޓުދއެވްުން  ބޭފުޅުން  ފެނވިަޑައިގަންނަވާ  ގޮތަށް   ދުކުރއެްވާ 

 ކުރއިަށް ގެންދަވާ! އާދެ!  .2ނުފެންނަ ވޯޓުދއެވްުން( ). ނުފެންނަ މެންބަރުން. ވޯޓުން ފާސްވީ  5 ވޯޓުދެއްވުން()

 

 ޝިހާބް ވާހަކަދއެްކެވުން: الله ންބަރު އަސަދުގެމަނަފުށި ދާއިރާގެ މެ

ރިޕޯޓާ އޮޑިޓު  މުގައްރިރު.  ވާހަކަ މި  ގުޅިގެން    ޝުކުރިއްޔާ  ދެކވެުނު  މި  ދެން އިރު  ބަލާކަށް  ތަކޮމިޓީގައި   ،

މާބޮޑެތި ނޑަށް  އަޅުގަ މިއީކީ  އަންނަނީ  މި  ފަރާތުން  މެންބަރުންގެ  އެމް.ޑީ.ޕީ  ފާހަގަކުރވެެނީ  މި  ބޮޑަށް  އެންމެ 

ލީ މައްސަލަތަކުގެ ތެރއެިން ސޫ ލީ މައްސަލަތަކެކޭ. އުސޫނޫނޭ. މީގައި މިހިރީ އުމއަްސަލަތަކެއް ހުރި އޮޑިޓު ރިޕޯޓއެް

ބޭނުންކޮށްގެނއެް ލޫޕްހޯލްތައް  ހުންނަ  ތެރޭގައި  ގަވާއިދުތަކުގެ  ހުރިހާ ގާނޫނާއި  ކުރަމުންދިޔަ  ރާއްޖޭގައި  މި  ނޫންތޯ 

މިއީ ހަމަ ގާނޫނުގައި    ،ކަމެއް ކޮށްފައި އޮތީ. އަދި މިހާތަނަށް މި އޮޑިޓު ރިޕޯޓުން ވެސް މި ފެންނަ މއަްސަލތައަްވައް 

ފޯމިއުލޓޭު ހޯލްތައް  އަދި  އަމިއްލއަަށް  ބޭނުންކޮށްގެން  ލޫޕްހޯލްތައް  ކަންތައްތައް  ބއަެއް  ވއަްކަން  ހުރި  ހަމަ  ކޮށްގެން 

ވިދާޅުވަނީ މިއީ ރީތިކޮށް ކޮށްފައި  މި  ކޮށްފައި މއިޮތީ. ދެން މިގޮތަށް ވައްކަން ކުރީމަ މެންބަރު ޣަފޫރު ވެސް    މީގެ

އަޅަ  މާބޮޑަށް  ދެން  މިއީ  އެހެނވްީމާ،  ވައްކަމެކޭ.  މި އި އިން  ވައްކަމަކަށް  މިހާރު  ނޫނޭ.  ކަންކަމެއް  ،  ވަނީ  ލާ 

ލީމަ އެ މައްސަލަ  އިގޮތުގައި ތިޖޫރީ ފަޅަލީމަ. ރީތިއިފަޅައެއް  ކޮރަޕްޝަނެއް ހިންގި ކަމަށް މި ވަނީ ގޮސްފައި ތިޖޫރީ

ނޫނީ އެއީ އަޅުގަނޑުމެން އިންތިޚާބަކުން ބަލވިީމަ    ،އެ މައްސަލަ ބަލަން ނުޖެހޭނެ ކަމަށް  .ނވުާނެ ކަމަށްބަލއަިގެން

ދެރަ ވަރަށް  ވާހަކަދެއްކުމަކީ  ކޮމިޓީގައި  މި  ގޮތަށް  މޭރުންވާ  ގޮތަށް  ކަމއެްގެ  އުޅޭ  ކުރަން  ކަމެއް.   އަޅުގަނޑުމެން 

މެން ކަހަލަ ސީނއިަރ މަޖިލިސް މެންބަރުން މި ކަހަލަ ވާހަކަދއެްކުމަކީ ވަރަށް ދެރަ ކަމެއް. އެއީ  ޣަފޫރު  ކޮށްސަޚއާް

ކޮށް ސަމި ކަންކަމަށް ހިތްވަރުދޭތީ. ޚއާްމި ދަނީ މި ގޮތަށް  އާދަވެގެން  މި މައްސަލަތައް    އަޅުގަނޑުމެން މި ރއާްޖޭގެ

އޮއްވަ  އޮޕޮޒިޝަންގައި  އެމް.ޑީ.ޕީ  ދެއްވާ  އިއަދި  ހތިވްަރު  މނެްބަރުން  މަޖިލިސް  ކަންކަމަށް  ކަހަލަ  ދެން   އިރު  މި 

މަ ކަނޑައެޅިގެން މަ މި ކަންކަން އޮންނާނެ ގޮތް. އެމް.ޑީ.ޕީ ވެރިކަމަށް އއަިލައްވާ އެމް.ޑީ.ޕީ ވެރިކަމަށް އއަިއިވިސްނަ

ނުބަލާނެކަ މައްސަލަތައް  ބަލވިީމަ  މއެްމިކަހަލަ  އިންތިޚާބަކުން  އަޅުގަނޑުމެން  މީގައި  ދެން  އެނގެނީ.  މި  ނޫންތޯ 

ކައުންސިލު ވެއްޖއެްޔާމުއައްޑޫސީޓީ  ނުބަލަން  މައްސަލަތައް  އަޅުގަނޑުމެން    ންގެ  އިންތިޚާބުން  އެހެންވެއްޖެއްޔާ 

ދޮރެއްތޯދެން  ބަލވިުމަކީ   ހުޅުވޭ  ހިންގަން  ކޮރަޕްޝަނ  ދއެްކީމަ ؟ ރއާްޖޭގައި  މިތާ  ވާހަކަ  ހއެވްާ  ކަހަލަ  މި 

 ޝުކުރއިްޔާ. ؟ ކަމަކުނުދާނެ ނޫންތޯ

 

 ރިޔާސަތުން ވާހަކަދެއްކެވުން:

މައްސަލަ   މި  ނެތް.  މއިަދަކު  މަސއަްކަތެއް  އިތުރު  ދެން  އިނގޭތޯ.  ނިމުނީ  މި  މއަްސަލއަިގައި  މި  މިހާހިސާބުން 

 ނިމއިްޖއެެންނު. ކުރއިަށް ގެންދވަާ! 

 

 އަޙްމަދު ޝަމްހީދު ވާހަކަދއެްކވެުން:  ދާއިރާގެ މެންބަރުދެކުނު  ހުޅުމާލެ

ގާނޫނުތައް   ޤާނޫނުއަސާސީއާއި  ކުރީ  މި  ފާހަގަ  ވެސް  ކުރިން  އަޅުގަނޑުމެން  މުގައްރިރު.  ޝުކުރިއްޔާ  އާދެ! 

ހުރީ ފަރުމާކޮށްފައި  މއުައްސަސާ  ދވިެހިރއާްޖޭގައި  ހުރިހާ  އަދި  މެދުގައި  ރައްޔިތުންގެ  ވެސް    ހުރިހާ  މެދުގައި 

ކުރިޔަސް އޮޑިޓެއް  ހިންގުމަށޭ.  ކުރިޔަސް،  ހަމަހަމަކޮށް  ހަމައެއްގަ  ތަހުޤީޤެއް  މި  އެއް  އަދި  ވެސް  އޭ.  ކޮމިޓީން 

ބަލަނވްީމަ   ވައްކަމެއް  ބައެއްގެ  ވަކި  ހަމއައެްގައޭ.  އެއް  ކުރަންޖެހޭނީ  މި  14ކަންތައް  ފުލހުުން  ތަނށަް    ދުވަހުން 

އަނއެް ވެއްޖެއްޔާ    ގެނެސް.  ނުޖެހޭބަޔަކު  ކުރަން  ކއަުންސިލު ؛އެއީ  ސިޓީ  އޮޑިޓެއް މާލެ  ފަހުން  އެންމެ  ، ގެ 

އަޅުގަނޑު އެހެނވްީމަ މި ؟ ވަނަ އަހަރު. ކޮބައިތޯ  2014ޕަރފޯމަންސް އޮޑިޓެއް ހަދާފައި އިން ކަމަށް މި ދއަްކަނީ  

ކއަުންސިލު  2024އިން    2020ހުށަހަޅަނީ   މާލެ ސިޓީ  ޚއާްއަށް  އޮޑިޓެއް  ކޮމްޕްލަޔަންސް  އަހަންމިއްޔަތެއް    ސަގެ 

ހަދާފއަި  15ދީގެން   ތެރޭގައި  ތެރޭގައި    60ނޫނިއްޔާ  ،  ދވުަސް  ފޮދުވަސް  ކޮމިޓއީަށް  މި  އެއީ  ،  ނވުަންހަދާފައި 

 އަޅުގަނޑުގެ ހުށަހެޅުމއެް. ޝުކުރިއްޔާ.  

 

 ރިޔާސަތުން ވާހަކަދެއްކެވުން:

ގެން އޮޑިޓް ނުނިމިގެން  ލޫމާތުތައް ނލުިބިޢުމިހާރު އެ އޮޑިޓް މިހާރު ވެސް ކުރިއަށްދޭ. މާލޭ ކއަުންސިލުން ލިބެންވާ މަ

 އިނގޭތޯ.   ޅެނީއު

 

 ވާހަކަދއެްކެވުން:  ޢބަްދުލްޣަފޫރު މޫސާހަނިމާދޫ ދާއިރާގެ މެންބަރު 

ދިޔަ   މި  މިހާތަނަށް  ފާހަގަކުރަން  ހަމަ  ފުލުހުންނަށް  އަހަރު  2އަހަރު،    3އަޅުގަނޑު  ހަމއަެކަނި  ތެރޭގައި  ބައި 

ރި އޮޑިޓް  ފޮނުވި  އެބަހުރި  ޓަޕޯތަޙުޤީޤުކުރަން  މިއީ.  އޮ ވަރަކީ  ބައިވަރު  ރިޕޯޓުށް  މާބޮޑެތި މި  ،ޑިޓް  އަށްވުރެ 

.  މިއީ  ން ކުރާ މަސައްކަތއެްގެވަކި ބައެއްގައި އަތްލަންވެ   ކުއުޅެނީ ވަކި ބޭނުމަ  ރިޕޯޓު. މި  ޑިޓުއޮ  މައްސަލަތައް ހުރި

ހި މި  ޢަމަލެއް  ފުރިގެންވާ  ތަޢއަްޞުބުން  ރިޕޯޓުގަންޒާތީ  މި އޮޑިޓް  ށް. މި  ހަފީއޮ  ދާނެ ރއަީސުލްޖުމްހޫރއިްޔާ  ނީ. 

އެންޓި  ރިޕޯޓު މަޢުލޫމާތެ-ދާނެ  ހުރިހާ  ބެހޭ  މިއާ  ކޮމިޝަނަށް.  އެ ކޮރަޕްޝަން  ހުންނާނެ.  ބޭފުޅުންގެ  ހުރިހާ  އް 

ވެސް ކަމެއް ނޯންނާނެ. އެހެނވްީމާ، މި އް އެ  ގައި އޮތް ކަމެއް ނުބެލޭނެޓުވާ ކަމެއް މި ރިޕޯބޭފުޅުން ބަލަން ބޭނުން

ތަނުން  އެ ތަނަށް ގަތް ކަދުރު ރުއް އިންދީ، އިންދާފައި ހުރި  ، ހިރަ ކަންތއަްމި ހާޒިރުކޮށްގެން މީގައި  ންތަނަށް ފުލުހު

އަ  އަށްއެ ވާހަކއަާލޮނު  ނުހެދޭ  އެ  ގެނައި  ،  ރާތީ  އޮތީ.  މި  ކަންކަމެއް  ކަހަލަ  ބަމި  އެއްޗެހި  ޕިކަޕުގެ  އެއް 

ދއަުލަތުގެ އެއވްެސް    އުމުގެ މި ޤަޏާކުރަންއް  ޙުޤީޤެތަޖިނާއީ    .މި އެއްޗެހިތައް ހުރީ  އާ ވާހަކަ   ވެފައި ހުރިއައުޓްޑޭޓު

ނީންނާނެ ވަގުތެއް  ނޭވާލވެޭނެ  ބޭފުޅަކަށް  އެއްވެސް  މީހނުްނާ  ،  މިނިސްޓްރއީެއްގެ  ހުރިހާ  މި  ބޭފުޅަކަށް.  އެއްވެސް 

ނަށް އައިސްފއަެއް ނެތް. އެހެނވްީމާ،  ކުރެވޭނެ. ނުކުރވެޭނެ އެއްވެސް އޮޑިޓް ރިޕޯޓެއް މި ތަ  ޖިނާއީ ދަޢވުާ  ދޭތެރޭ

އުޅެނީ.    މި  ލއަެއް މީގެސައަތްލަންވެގެން، ވަކި ބޭނުމަކު ކުރާ ކަމެއް މިއީ. މިއީ ހަމަ ޒާތީ މއަް  ވަކި ބަޔަކު ގައި

ރިން ދެންނވެިހެން އޮޑިޓަރ ޖެނެރަލަށް މީގައި ހުރި މައްސަލަތައް ބަލާފައި ޝަރީޢަތަށް ފޮނވުަން ހރުި  އަޅުގަނޑު ކު

އެހެންނަމަ ފޮނވުޭނެ.  ޝަރީޢަތަށް  މެދުވެރވިެގެންވެއެއްޗެހި  ކޮމިޓީ  މި  ތެރއެިން  ނުފޒޫުގެ  ބއަެއްގެ  ވަކި  ،  ސް، 

ކުރަނވްއެް މިކަން  އަންގއަިގެން  އެ ޖެ ފުލުހުންނަށް  ކުރީ  އެ  އެކަން  ދެން  ވެސް  އީއްޔާ  ދވުަސް  ނޫން  މި  ދެން   .

އެންމެންއަދި  އަންނާނެ   އޮންނަންޖެހޭނެ.  ހަމަހަމަކމައެް  އެންމެންނަށް  ހަމަހަމަޔަށް   ކަންކަމުގައި.  ކަންތައް 

ޒާ ދޭތެރޭގައި  ބަޔަކާ  ވަކި  ހަމަ  ދަނީކީ.  މި  ކަންކަން  ނޫން  އެގޮތަކަށް  އެބެލެންޖެހޭނެ.  ގައިގައި    ތީވެގެން  ބއަެއް 

  ދަނީ.މިތާ ހިނގަމުން އަތްލަންވެގެން ހިންގާ ބޮޑު ޖަރީމއާެއް 

 

 ރިޔާސަތުން ވާހަކަދެއްކެވުން:

ތައް ބަލަން ހުންނާނެ. ދެން  ލަނޫނަސް މައްސަ  ސް އޮފހީަށް މިލުމި ކޮމިޓީން ފު  މިހާރު އަޅުގަނޑުމެންޝުކުރއިްޔާ.  

.  އިމާރާތެއްގެ ޢަލީ ޙަމީދުގެ މައްސަލަ ވެސް ހަމަ ތަޙުޤީޤުކުރަން ފޮނވުިން އެންސްޕާ މއަްސަލައިގެ ކަށްލަހާރު މިސާމި

އެ މއަް  އަދި  ތިން،ސަނޫން  ގާތްގަނޑަކަށް  އެހެންވީމާ،  ފޮނވުިން.  ވެސް  މއަްސަލއަެއްވަރު  ތަ ހަ  ލައެއް  ދާ  ސީރު 

އަލަށް ފޮނުވާ މއަްސަލައެއް ނޫން. ދެން    ޓީން. ދެން އެހެނވްީމާ، މއިީށް ފޮނވުާފައި އިންނާނެ މި ކޮމިހައޮފީ  ފުލުސް

މިޢަބްދުލްޣަފޫރު އެ ވިދާ ހަމަހަމަކޮށް  ގެންދިޅުވިގޮތަށް  މައްޗަށް  ހެހަމަ އަނއެްއެއީ  މަކީ  އުކަން  އަޅުގަނޑުމެންގެ  ން 

ހަމަހަމަޔަށް  އަޅުގަނޑުމެން  ނުގެންދިއުމަކުން  ހަމަހަމަކޮށް  ބަޔަކު  އެހެން  މީގައި  އެހެންނަމވަެސް،  ލާޒިމުކަމެއް. 

 ހަމަ.އާރު.ސީ މއަްސަލައިގައި ޔާމީނުގެ މއަްޗަށް އެކަނި  މް.ޕީއެސަބަބެއް ވެސް ނެތް. މިސާލަކަށް، އެމް.  ނުގެންދަނވްީ

ކޮށްފައި ހުރީ މި ކަހަލަ ގޮތަކަށް. ކަންރުގައި ވެސް ހަމަ  ނވްީމާ، އޭ އޯކޭ. އެހެހމަަ  އެހެން އެނމްެން  ދެން  މައްސަލަ.  

ހިންގާ ކޮމިޓީއެ ސްއެހެންނަމވަެ އަޅުގަނޑު  ކަހަލަ ވިސްނުމެއް ނެތް އިނގޭތޯ. އަޅުގަނޑުމެން،  އެ  ހަމަ    އްގައި އެ 

އެން މިވެސް    މިހާރު   ،ންނަށްމެހުރިހާ  ކޮމިޓީން    އެހެނވްެގެން  މައި  ރިޕޯޓުތައް  އޮޑިޓް  ހުރިހާ  ހުރި  މައްސަލަ 

އެ ވެސް  ނިންމީ  މިހާރު  ކޮމި  .ންވެގެންހެގެންދާގޮތަށް  މައްސަލަތައް  ޓީކުޑަ  އެ  އަޅުގަނޑުލަ ގައި  ންނަށް މެސވްާތީ 

މައްސަލަ އެ  މިހާރު  ކޮމިޓީ،  ތަބޭނުނވްަނީ  ހުރި  ރިޕޯޓެއް    އަދިއް  ފާހަގަކުރައްވާފައި  އެހެން  ވެސް  ޢަބްދުލްޣަފޫރު 

ރިޕޯޓު އޮވެއްޖެ އެ  ހަމަ  އަޅު   އްޔާ  އަންގާލއަިގެން  މޒޭަށް  އިދާރީ  ގެންދާނަން. ހަމަ  ކުރއިަށް  އެކަން  ގަނޑުމެން 

 ދު.ހީމްނީ ޝަވަރުޞަތު މި އަރުދެން އެންމެ ފަހު ފު އެގޮތަށް މި ނިންމީ.އެހެނވްީމާ، 

 

  ވާހަކަދއެްކވެުން: އަޙްމަދު ޝަމްހީދުދާއިރާގެ މެންބަރު މާލެ ދެކުނު ހުޅު

އަޅުގަނޑު ފުރުޞަތު  ބޮޑު  ،  މިފަހު  އެންމެ  ކުރި  އަޅުގަނޑުމެން  ހަދައިގެން  ކޮމިޓއީެއް  ކުޑަ  އަދި  ކޮމިޓީން  މި 

ފާސްކޮށްފައިވީ ވެސް.    ޓު އަޅުގަނޑު ހަނދާނވްާގޮތުގައި އެ ރިޕޯ ންމިޓީ، ޕޮލްކޯގެ ރިޕޯޓު. މި ކޮގެންހުކީ ފުލުތަޙުޤީޤަ

މި ކޮމިޓީން ؟ މއިަދު ވީ  ޕޯޓު ރި  ތޯކޮންތާކު؟ ސްގެން އުޅެނީކީއްވެތޯ މަޖިލިސް ފްލޯރއަށް ނުގޮ؟ ރިޕޯޓުއެ  ކޮބއަިތޯ  

 ؟  އަޕްޑޭޓަކީ މުގއަްރިރުގެ އްޔާ އެ ދާން ވެސް ޖެހޭނެ ކަމަށް އަޅުގަނޑު ގަބޫލުކުރަނީ. ކޮބއަިތޯ އެ ރިޕޯޓު ކޮށްފިސްފާ

 ރިޔާސަތުން ވާހަކަދެއްކެވުން:

ފައި. ދެން އޭތި  ވާ ފޮނުނީދާރއާަށް އަޅުގަނޑުމެން ވަ އިގެ  ހުކޮމިޓީން ނިންމާފައި މަޖިލީ  މި  އަޅުގަނޑުމެން،  މަޖިލީހުގެ

ރއަީ މަޖިލީހުގެ  އެއީކީ  ނުކުރުން  ގުޅުސް އެޖެންޑާކުރުމާއި  އެކަމާ  ނޫނީ  އަޅުގަނޑުމެން ހުންގެ  ކަމެއް.  ބޭފުޅުންގެ  ރި 

އި ނިންމާފައި އިނގޭތޯ. މިހާހިސާބުން އަޅުގަނޑު ކޮމިޓީ ނިންމައިލާނަން ލަމި ކޮމިޓީން ބަ.  ފައި އިނގޭތޯވާނުވަނީ ފޮ

 ޔާ.  އް އިނގޭތޯ. ޝުކުރި

 

_______________ 


